
No. 1054 

圣观自在菩萨一百八名经 

宋西天中印度惹烂驮罗国三藏明教大师天息灾奉 诏译 

如是我闻。一时佛在补怛落迦山圣观自在菩萨宫。其山峯峙众宝所成。无垢

清净阎浮檀金。摩尼宝王种种珍宝。妙色光明常普照曜复有如意天劫波树。

恒时流出阿僧祇数。苏罗鼻香栴檀沈水。俱苏摩华柔软适意。妙色芬芳处处

严饰。复有无量百千万亿那由他数。天龙夜叉干闼婆阿修罗迦楼罗紧那罗摩

睺罗迦人非人等往诣佛所头面作礼。供养恭敬尊重赞叹。一心合掌寂然听

法。尔时世尊告梵王言。如来说法初中后善。其义深远其语巧妙。纯一无杂

圆满清净梵行之相。随宜说法利益众生。是圣观自在菩萨一百八名。若有闻

者百千万亿无数劫中不堕恶趣。彼人若有五无间业尽得消除。世世生生得宿

命智。圣观自在菩萨一百八名秘密明曰。 

